
He Maat Meri, He Maat Meri
He Maat Meri, He Maat Meri
Kaisi yeh der lagaayi Durge,

He Maat Meri, He Maat Meri.

Bhav saagar mein ghira pada hoon,
Kaamadi grih mein ghira pada hoon,
Mohadi jaal mein jakda pada hoon,
He Maat Meri, He Maat Meri.

Na mujh mein bal hai, na mujh mein vidya,
Na mujh mein bhakti, na mujh mein shakti,
Sharan tumhaari gira pada hoon,

He Maat Meri, He Maat Meri.

Na koi mera kutumb saathi,
Na hi mera shareer saathi,
Aap hi ubaro pakad ke bahein,
He Maat Meri, He Maat Meri.

Charan kamal ki nauka bana kar,
Main paar hoonga khushi mana kar,
Yam duto ko maar bhaga kar,

He Maat Meri, He Maat Meri.

Sada hi tere gunon ko gaaun,
Sada hi tere swaroop ko dhyaau,
Nit prati tere gunon ko gaaun,
He Maat Meri, He Maat Meri.

Na main kisi ka, na koi mera,
Chhaya hai chaaro taraf andhera,
Pakad ke jyoti dikha do raasta,
He Maat Meri, He Maat Meri.

Sharan pade hain hum to tumhaari,
Karo yeh naiya paar hamaari,
Kaisi yeh deri lagaayi hai Durge,
He Maat Meri, He Maat Meri.

He Maat Meri, He Maat Meri
He Maat Meri, He Maat Meri
Kaisi yeh der lagaayi Durge,

He Maat Meri, He Maat Meri.

